
[ ᭙᭔ 94B]

ᬭᬶᬲ᭄ᬦᬸᬢᬸᬃ᭞ᬗᬾᬤᬾᬗᬂᬧᬩᬳᬦ᭄᭞ᬜᬳᬶᬯᬬᬦ᭄ᬫᬦᬗ᭄ᬕᬧᬶᬦ᭄᭞ᬘᭀᬘᭀᬓ᭄ᬤᬶᬢᬸ᭞ᬰ᭄ᬭᬶᬢᬸᬫ᭄ᬧᬸᬓ᭄ᬦᬾᬓᬓᭂᬦ᭄ᬬᬂ᭟᭐᭟᭕᭟ᬮᬶᬦ᭄ᬢᬂᬮᬸᬯᬸᬂ᭞ᬦᬶᬓᬧᬓ᭄ᬱᬶᬜᬦ᭄ᬤᬂᬳᬸᬩᬸᬄ᭞ᬦᬗ᭄ᬳᬶᬂᬦᬕᬶᬄᬢᬶᬫ᭄ᬧᬮ᭄

᭞ᬫᬗ᭄ᬤᬳᬤᬸᬂᬫᬭᬶᬂᬓᬸᬘᬶᬂ᭞ᬲᬦᬾᬮᬸᬯᬸᬂ᭞ᬫᬗᬯᬶᬦᬂᬲᬸᬕᬶᬄᬋᬦ᭄ᬤᬄ᭟᭐᭟ᬦᬵᬮᬤᬶᬢᬸ᭞ᬗᬓᬦ᭄ᬕᭂᬥᬾᬰᬹᬦ᭄ᬬᬫᬸᬯᬸᬲ᭄᭞ᬮᬯᬸᬢ᭄ᬜᬳᬶᬯᬬᬦ᭄᭞ᬢᬸᬢᬸᬭᬶᬦ᭄ᬪᬸᬯᬓᬦ᭄ᬤᬦ᭄ᬓᬸᬘᬶᬂ᭞ᬜᬦ᭄ᬤᬂᬳᬸ

ᬩᬸᬄ᭞ᬳᬧᬂᬲᬶᬤ᭄ᬥᬩᭂᬮᬶᬦᬯᬂ᭟᭐᭟᭗᭟ᬓᬸᬘᬶᬂᬮᬸᬯᬸᬂ᭞ᬩᬸᬮᬸᬇᬢᭂᬫ᭄ᬜᬦ᭄ᬤᬂᬳᬸᬩᬸᬄ᭞ᬲᬸᬓᬸᬳᬫ᭄ᬧᬢ᭄ᬧᭂᬢᬂ᭞ᬳᬶᬓᬸᬄᬜᬦᬾᬩᬸᬦ᭄ᬤᭂᬮ᭄ᬩᭂᬘᬶᬓ᭄᭞ᬮᬶᬦ᭄ᬢᬂᬳᬬᬸ᭞ᬲᬦᬾᬗᬸᬩᬸᬄᬓᬬ

ᬚᬶᬦᬄ᭟᭐᭟ᬮ᭄ᬬᬸᬦᬶᬧᬸᬦ᭄᭞ᬓᬸᬘᬶᬂᬇᬢᭂᬫ᭄ᬦᬭᬶᬂᬮᬫ᭄ᬩᬸᬂ᭞ᬦᬶᬓᬜᬦ᭄ᬤᬂᬧ᭄ᬬᬭ᭞ᬫᬗ᭄ᬤᬩᬸᬦ᭄ᬤᭂᬮᬶᬓᬸᬄᬩᭂᬘᬶᬓ᭄᭞ᬜᬦ᭄ᬤᬂᬳᬸᬩᬸᬄ᭞ᬯᬶᬥᬶᬦᬾᬲᬢᬢᬇᬘ᭟᭐᭟᭙᭞ᬧᬸᬢᬶᬄᬢ᭄ᬭᬸ᭠

[ ᭙᭕ 95A]

ᬦᬗ᭄ᬳᬶᬂᬩᭂᬮᬂᬢᭂᬦ᭄ᬤᬲᬶᬧᬸᬦ᭄᭞ᬓ᭄ᬭᬡᬩ᭄ᬭᬬᬳᭀᬮᬲ᭄᭞ᬳᬶᬓᬸᬄᬩᬸᬗ᭄ᬲᭂᬮ᭄ᬲᬫᬶᬩᭂᬘᬶ᭠ᬓ᭄᭞ᬢ᭄ᬯᬭᬗᬶᬢᬸᬂ᭞ᬓᬜ᭄ᬘᬦ᭄ᬩᬸᬮᬸᬬᬤᬶᬦ᭄ᬭᬸᬧ᭟᭐᭟᭑᭐᭟ᬯᬾᬦ᭄ᬢᭂᬦ᭄ᬮᬸᬯᬸᬂᬗᬭᬦ᭄ᬧᬡ᭄ᬥᬶᬢᬮᬮᬓᬸ᭞ᬧᬸᬢᬶ

ᬳᬾᬜᬍᬩᬢ᭄᭞ᬦᬶᬸᬫᬦᭂᬭᬸᬲ᭄ᬭᬶᬂᬢᬸᬮᬂᬳᬶᬬᬶᬂ᭞ᬲᬫ᭄ᬧᬾᬳᬶᬓᬸᬄ᭞ᬢᭂᬭᬸᬲ᭄ᬓᬘᬸᬗᬸᬄᬫ᭄ᬯᬂᬢᭂᬦ᭄ᬤᬲ᭄᭟᭐᭟᭑᭑᭟ᬓᬸᬦᬶᬂᬮᬸᬯᬸᬂ᭞ᬲᬗ᭄ᬕᬪᬸᬯᬦᬗᬭᬦᬶᬧᬸᬦ᭄᭞ᬩᭂᬘᬶᬓᬾᬓᬮᬶᬦ᭄ᬢᬂ᭞ᬳᬶᬓᬸᬄᬩᬦ᭄ᬤᭂᬮ᭄ᬩ᭠

ᬮᬂᬭᬶᬂᬕᬶᬕᬶᬃ᭞ᬩᬸᬦ᭄ᬤᭂᬮ᭄ᬮᬸᬯᬸᬂ᭞ᬫᬗ᭄ᬤᬲᭂᬍᬫ᭄ᬩᬸᬮᬸᬦᬾᬮ᭄ᬬᬦᬦ᭄᭟᭐᭟᭑᭒᭟ᬓᬸᬘᬶᬂᬪᬶᬲᬸ᭞ᬩᬸᬮᬸᬦᬾᬦᭀᬭᬓᬳᬶᬢᬸᬂ᭞ᬗᭂᬫ᭄ᬩᬳᬶᬦ᭄ᬓᬲᬸᬓᬦ᭄᭞ᬬᬾᬦᬶᬂᬩᬸᬮᬸᬇᬢᭂᬫ᭄ᬫᬮᬶᬄ᭞ᬢᬍᬃᬩᬶᬲᬸ᭞ᬯᬶ

ᬱ᭄ᬡᬸᬫᬹᬃᬢᬶᬤᬤᭀᬲ᭄ᬢᬸᬗ᭄ᬕᬮ᭄᭟᭐᭟᭑᭓᭟ᬩᭂᬮᬂᬢᭂᬮᬸ᭞ᬯᬢᭂᬓ᭄ᬤᬕᬂᬜᬦ᭄ᬤᬂᬗᬸᬩᬸᬄ᭞ᬩᬢᬶᬦᬾᬢᬦ᭄ᬧᭂᬕᬢ᭄᭞ᬦᬶᬓᬓᬸᬘᬶᬂᬮᬶᬦ᭄ᬢᬂᬩᭂᬘᬶᬓ᭄᭞ᬤᬤᬶᬳᬶᬗᬸᬄᬭᬯᬸᬄ᭞ᬧᬥ᭠

